
Nalunngiliuk?
Kalaallit Nunaanni aamma allamik igut-
saqarpoq, avannarpasissup igutsaanik. 
Taakku issittup igutsassuata ulluiniin-
niartarput. Avannarpasissup igutsaasa 
kunngiisa arnat issittup igutsassuisa 
kunngii arnat toqoriarlugit ullui iniliut-
tarpaat “sulisartut” namminneq suli-
sartuliuttarlugit, kunngimut arnamut 
“inussianngortillugit”. Avannarpasissup 
igutsai angutivissanik kunnginillu arnanik 
taamaallaat kinguaassiortarput.

Paasissutissat
Uumaffii: Sumi tamani
Takissusia: 20-25 mm
Sului siaarlutik: 35-40 mm

Issittup igutsassua
Qallunaatut atia: Polar-humlebi
Latiinerisut atia: Bombus polaris
Tuluttut atia: Arctic Bumblebee
Sorlernut ilaava: Sullinernut  
Uumasoqatai: Årevingede 
Ilaqutai:  Igutsaat

Issittup igutsassua Kalaallit Nunaanni 
sumi tamaani siumugassaavoq, 
Kujasinnerusumili taamaallaat 
qatsissumi. Igutsaat sulliniupput allanik 
uumasoqateqartartut, issuatsiaalinni 
ukioq ataaseq najortakkaminni 
“ataatsimoortarlutik”. Kunngit arnat 
kisimik ukiisarput, upernaqqikkaangat 
nutaanik allanik inooqateqaqqilersarlutik

Ilisarnaatai
Igutsaat meqqulerujussuupput qalipaateqarlutik qernertumik aamma 
aappalungusersumik-sungarpaluttumik. Arnavissat kinguaassiorneq ajortut 
kunnginit arnaniit minnerupput.

Nerisai
Igutsaat inuussutigaat naasut pujoralaat pollen aamma naasut makku 
tungusunnitsui: uummataasat, tupaarnat, aappaluttuaqqat, paarnaqutit, orpikkat, 
kuannit, umerluusat, aamma niviarsiat. Qullugiai aamma 
nerisinneqartarput naasut tungusunnitsuinik pujoralaannillu.

